
Broj:129 /25 

Datum: 30.01.2025. godine  

 

Na osnovu  člana 173. stav (2) tačka e) Statuta Sveučilišta/Univerziteta “VITEZ“,  a na prijedlog 

Rekora, Senat Sveučilišta/Univerziteta “VITEZ“ na 4. sjednici, održanoj u akademskoj 

2024/2025 godini, dana 30.01.2025. godine donosi 

 

 

ODLUKU 

O USVAJANJU POSLOVNIKA O RADU NASTAVNO-NAUČNOG VIJEĆA 

FAKULTETA SVEUČILIŠTA/UNIVERZITETA “VITEZ“ 

 

 

Član 1. 

 

Usvaja se Poslovnik o radu Nastavno-naučnog vijeća fakulteta Sveučilišta/Univerziteta 

“VITEZ“ koji čini sastavni dio ove Odluke. 

 

Član 2. 

 

Poslovnik iz člana 1. ove Odluke stupa na snagu danom donošenja i bit će objavljen na web 

stranici Sveučilišta/Univerziteta “VITEZ“. 

 

Član 3. 

 

Odluka stupa na snagu danom donošenja. 

 

 

   PREDSJEDNIK SENATA 

prof. dr. sc. Jamila Jaganjac, s.r.  

 

 

 

 

 

 

 

 

Dostaviti; 

- Fakultetima 

- Služba za pravne, kadrovske, ekonomske i opće poslove;  

- a/a. 

 

 

 

 



SVEUČILIŠTE/UNIVERZITET “VITEZ“ 

 

 

 

 

 

POSLOVNIK 

O RADU NASTAVNO-NAUČNOG VIJEĆA FAKULTETA 

SVEUČILIŠTA/UNIVERZITETA “VITEZ“ 

 

 

 

 

 

 

 

 

 

 

 

 

 

 

 

 

 

 

 

Januar, 2025. godine 



Na osnovu  člana 173. stav (2) tačka e) Statuta Sveučilišta/Univerziteta “VITEZ“,  a na prijedlog 

Rekora, Senat Sveučilišta/Univerziteta “VITEZ“ na 4. sjednici, održanoj u akademskoj 

2024/2025 godini, dana 30.01.2025. godine donosi 

 

POSLOVNIK 

O RADU NASTAVNO-NAUČNOG VIJEĆA FAKULTETA 

 

I OPĆE ODREDBE 

Član 1. 

Poslovnikom o radu Nastavno-naučnog vijeća fakulteta  (u daljem tekstu: Poslovnik) uređuju 

se pitanje rada Nastavno-naučnih vijeća  fakulteta Sveučilišta/Univerziteta “VITEZ“ (u daljem 

tekstu: Nastavno-naučna vijeća),  naročito prava i dužnost članova Nastavno-naučnih vijeća, 

način rada, održavanje reda na sjednicama Nastavno-naučnih vijeća, donošenje odluka, vođenje 

i sadržaj zapisnika, te druga pitanja od značaja za rad Nastavno-naučnih vijeća. 

 

Član 2. 

Nastavno-naučno vijeće je akademsko tijelo fakulteta mjerodavno i odgovorno za akademska 

pitanja. 

Nadležnost Nastavno-naučnog vijeća utvrđena je Zakonom o visokom obrazovanju (Službene 

novine SBK/KSB, 4/13) (u daljem tekstu; Zakon), Statutom i ovim Poslovnikom. 

Nastavno-naučno vijeće čini: 

a) Akademsko osoblje iz reda nastavnika u zvanju docenta, vanrednog i redovnog 

profesora koje je u radnom odnosu na Sveučilištu/Univerzitetu “VITEZ“;  

b) Akademsko osoblje iz reda saradnika koji su u radnom odnosu na 

Sveučilištu/Univerzitetu “VITEZ“;  

c) predstavnici studenata (po jedan predstavnik studenata sa svih ciklusa studija koji se 

organizuju na fakultetu), a koje bira Studentski parlament. 

 

Dekan fakulteta prema potrebama Dnevnog reda sjednice Nastavno-naučnog vijeća  može 

pozvati vanjske saradnike, pri čemu će učestvovati u radu sjednice Nastavno-naučnog vijeća sa 

pravom odlučivanje i ulaze u kvorum za rad.  

 

Član 3. 

Odredbe ovog Poslovnika obavezne su za sve prisutne na sjednicama Nastavno-naučnog vijeća.  

Dekan i rektor se brinu o primjeni odredaba ovog Poslovnika. 

 

 



II PRAVA I DUŽNOSTI ČLANOVA NASTAVNO-NAUČNOG VIJEĆA 

Član 4. 

Članovi Nastavno-naučnog vijeća imaju sljedeća prava i obaveze: 

a) Prisustvovati sjednicama Nastavno-naučnog vijeća; 

b) Sudjelovati u raspravi na Nastavo-naučnom vijeću; 

c) Glasati o svim pitanjima iz nadležnosti Nastavno-naučnog vijeća, 

d) Dužni su preuzeti obaveze, izvršavati zadatke i učestvovati u aktivnostima Nastavno-

naučnog vijeća,  

e) Podnositi prijedloge i postavljati pitanja. 

 

Ukoliko član Nastavno-naučnog vijeća ne može biti prisutan na sjednici dužan je o tome 

obavijestiti dekana (usmeno ili pismeno) prije održavanja sjednice navodeći opravdane razloge. 

Opravdan i razloziu smislu stava 2. ovog člana su: 

a) Održavanje nastave i/ili ispita na fakultetu u vrijeme održavanja sjednice Nastavno-

naučnog vijeća, 

b) Službeni  put po nalogu fakulteta ili Sveučilišta/Univerziteta “VITEZ“,  

c) drugi razlozi koje Nastavno-naučno vijeće prihvati kao opravdano. 

Članovi imaju i druga prava i dužnosti utvrđene Zakonom, Statutom i ovim Poslovnikom. 

 

Član 5. 

Članovima Nastavno-naučnog vijeća dostupni su svi službeni materijali, dokumentacija i 

podaci koji se pripremaju ili prikupljaju u stručnim službama, a koji se odnose na odlučivanje 

na sjednicama Nastavno-naučnog vijeća. 

Dekan je dužan članovim Nastavno-naučnog vijeća davati sve potrebne obavijesti i 

objašnjenja u vezi sa odlukama iz nadležnosti Nastavno-naučnog vijeća. 

 

III NAČIN RADA I ODLUČIVANJE NASTAVNO-NAUČNOG VIJEĆA 

 

a) Način rada 

Član 6. 

Nastavno-naučno vijeće o poslovima iz svoje nadležnosti raspravlja i odlučuje na sjednica. 

Sjednice se održavaju radnim danima u prostorijama Sveučilišta/Univerziteta “VITEZ“. 

U hitnim i opravdanim slučajevima, sjednica Nastavno-naučnog vijeća se može održati izvan 

redovnog radnog vremena ili neradnim danom. 

Po potrebi sjednice Nastavno-naučnog vijeća „online“ putem neke od platformi (Microsoft 

Teams, Zoom, Webex, Google Meet, Skype itd.) ili se može održati i odluke donositi „per 

rollam“, odnosno izjašnjavanjem članova putem elektronske pošte (elektronska sjednica). 

U slučaju elektronske sjednice iz prethodnog stava, rok unutar kojeg se glasa ne može biti kraći 

od 4 (slovima: četiri) sata u okviru dana. 

 



b) Sazivanje 

Član 7. 

Sjednicu Nastavno-naučnog vijeća saziva dekan fakulteta i predsjedava istom. 

Dekana u slučaju odsutnosti ili spriječenosti, zamjenjuje prodekan. 

Ukoliko su dekan i prodekan odsutni ili spriječeni ili u slučaju razrješenja dekana, Nastavno-

naučnim vijećem predsjedava član Nastavno-naučnog vijeća kojeg ovlasti rektor. 

Dekan fakulteta saziva sjednicu Nastavno-naučnog vijeća: 

 kada ocjeni da je to potrebno, a najmanje jednom u mjesecu; 

 kada sazivanje Nastavno-znanstvenog vijeća zahtijeva rektor Sveučilišta. 

 

c) Poziv i materijali za sjednicu 

 

Član 8. 

Poziv za sjednicu Nastavno-naučnog vijeća obavezno sadrži: 

a) Oznaku (redni broj) sjednice; 

b) Prijedlog dnevnog reda, 

c) Mjesto, datum i vrijeme održavanje sjednice, 

d) Potpis lica koje saziva sjednicu. 

 

Poziv iz stava 1. i materijali za sjednicu Nastavno-naučnog vijeća dostavljaju se članovima 

najkasnije 5 (slovima: pet) dana prije održavanja sjednice i to elektronskim putem. 

Članovi Nastavno-naučnog vijeća mogu na predloženi dnevni red dostaviti pisane obrazložene 

prijedloge o izmjeni i dopuni  Dnevnog reda. 

Materijal za sjednicu Nastavno-naučnog vijeća može se dostaviti i naknadno ili predati na samoj 

sjednici Nastavno-naučnog vijeća o čemu će se članovi Nastavno-naučnog vijeća biti prethodno 

obaviješteni. 

Poziv za održavanje sjednice Nastavno-naučnog vijeća elektronskim putem dostavlja sekretar 

Nastavno-naučnog vijeća.  

Sekretara Nastavno-naučnog vijeća imenuju članovi Nastavno-naučnog vijeća na mandatni 

period u trajanju od 3 (3) godine s mogućnošću ponovnog izbora. 

Sekretar može biti akademsko osoblje u zvanju asistent/viši asistent/docent u radnom odnosu 

na Sveučilištu.  

Sekretar je za svoj rad odgovoran dekanu,  a u slučaju odsustnosti dekana, ovlaštenom 

prodekanu. 

 

Član 9. 

Prijedlog dnevnog reda predlaže dekan u slučaju odsutnosti ili spriječenosti prodekan. 

d) Kvorum za rad 

Član 10. 

Sjednica Vijeća može se održati ukoliko joj prisustvuje više od polovine od ukupnog broja 

njegovih članova. 



U slučaju da ne postoji kvorum iz stava 1. sjednica se odgađa za vrijeme koje odredi dekan. 

Dekan može odlučiti da se sačeka sa početkom sjednice najviše do 1h nakon zakazanog početka 

ili može odmah odgoditi sjednicu. 

Pisana izjašnjavanja opravdano odsutnih članova Nastavno-naučnog vijeća  ulaze u kvorum i 

utvrđuju se zajedno sa konstatovanjem broja prisutnih na sjednici Nastavno-naučnog vijeća. 

 

e) Tok održavanja sjednice 

Član 11. 

Sjednica Nastavno-naučnog vijeća počinje sa radom nakon što se utvrdi kvorum za rad u skladu 

sa članom 10. ovog Poslovnika. 

Dekan obavještava članove Nastavno-naučnog vijeća o broju prisutnih i broju odsutnih članova 

Nastavno-naučnog vijeća i konstatuje da li postoji potreban kvorum za rad i odlučivanje. 

Dekan daje potrebna objašnjenja o dnevnom redu i drugim potrebnim pitanjima. 

Dekan stavlja predloženi dnevni red na glasanje.  

Svaki član ima pravo, na početku sjednice, usmeno zatražiti izmjene i dopune predloženog 

dnevnog reda ukoliko postoji opravdana hitnost dopune uz obrazloženje datog prijedloga, o 

čemu odlučuje Nastavno-naučno vijeće glasanjem bez rasprave prije usvajanja dnevnog reda. 

Nakon što je utveđen dnevni red, obavezno se verificira zapisnik sa prethodne sjednice 

Nastavno-naučnog vijeća. 

Svaki član Nastavno-naučnog vijeća može staviti primjedbe na zapisnik s prethodne sjednice. 

Usvojene primjedbe unose se u zapisnik. 

 

Član 12. 

Nakon usvajanja dnevnog reda sjednice Nastavno-naučnog vijeća, prelazi se na raspravu o 

pojedinim točkama, redoslijedom koji je utvrđen dnevnim redom. 

O svakoj tačci dnevnog reda prije odlučivanja otvara se rasprava koja traje sve dok ima 

prijavljenih govornika, nakon čega dekan fakulteta raspravu zaključuje. 

 

Član 13. 

Prijave za riječ podnose se dizanjem ruke. 

Prijave za riječ podnose se sve do zaključka rasprave. 

Dekan fakulteta daje riječ govornicima po redoslijedu prijave za raspravu. 

Učesnik u raspravi treba da govori samo o pitanju koje je predmet rasprave, i to kratko i bez 

ponavljanja izlaganja koja su već iznijeta na sjednici i dužan je držati se predmeta rasprave. 

Ako se govornik udalji od predmeta rasprave, dekan fakulteta će ga opomenuti i pozvati da se 

drži predmeta rasprave, a u ponovljenom slučaju može mu oduzeti riječ. 

Po pravilu nitko ne može govoriti o istom predmetu rasprave više od dva puta, osim uz 

posebno odobrenje dekana fakulteta. 

 

 



Član 14. 

Za povredu reda na sjednici dekan fakulteta može dati opomenu i oduzetu riječ svakom ko se 

ne pridržava reda. 

Opomena se može izreći osobi koja svojim ponašanjem ili govorom narušava red i koja se ne 

pridržava dnevnog reda ili odredaba ovoga Poslovnika. 

Riječ se obvezno oduzima osobi koja nakon izrečene opomene i dalje narušava red. 

 

Član 15. 

Dekan fakulteta može dati riječ pojedinom članu Nastavno-naučnog vijeća ili drugoj osobi u 

toku rasprave o određenom pitanju: 

a) kada želi dati potrebno stučno ili drugo obrazloženje, 

b) kada treba odgovoriti na direktno postavljeno pitanje, 

c) kada je potrebno protumačiti stavak iz prethodnog izlaganja tokom rasprave. 

 

Član 16. 

U toku sjednice Nastavno-naučnog vijeća mogu učestvovati i druge pozvane osobe koje u 

skladu sa Dnevnim redom mogu svojim radom na sjednici doprinijeti kvalitetu rada, ali bez 

prava odlučivanja.  

 

Član 17. 

Nakon zaključenja rasprave, dekan fakulteta poziva članove da glasuju o prijedlogu odluke ili 

zaključka, po pravilu se glasa o cjelini prijedoga. 

Ako su na prijedlog stavljenje primjedbe, najprije se glasa o njima, a zatim o prijedlogu u cjelini. 

O primjedbama se glasa redoslijedom kojim su podnesene. Usvojene primjedbe postaju sastavni 

dio prijedloga. 

Po završetku glasanja, dekan utvrđuje rezultat glasanja. 

Dekan objavljuje koliko je članova  Nastavno-naučnog vijeća glasalo„ZA“,„PROTIV“ ili su 

bili „SUZDRŽAN“ od glasanja, te da li je prijedlog o kojem se glasa prihvaćen ili odbijen. 

 

Član 18. 

Glasanje na sjednicima Nastavno-naučnom vijeću je javno, osim ako osim ako Zakonom, 

Statutom ili ovim Poslovnikom nije određeno tajno glasanje. 

Nastavno-naučno vijeće može odlučiti većinom glasova prisutnih članova da je glasovanje o 

pojedinim pitanjima tajno, osim o pitanjima za koje je Zakonom ili Statutom predviđeno. 

 

Član 19. 

Javno glasanje provodi se dizanjem ruke, tako što dekan poziva članove Nastavno naučnog-

vijeća da se izjasne ko je „ZA“ prijedlog, zatim ko je „PROTIV“ prijedloga, te koje 

„SUZDRŽAN“ od glasanja. 



U slučaju opravdanog izostanka, član Nastavno-naučnog vijeća može glasati,  pismenim putem 

uz navođenje broja sjednice, tačke dnevnog reda za koju glasa, kako glasa 

(„ZA“,„PROTIV“,„SUZDRŽAN/A“), te vlastoručan potpis ili elektronskim putem u skladu sa 

odlukom dekana. 

U slučaju održavanja sjednice „per rollam“, odnosno izjašnjavanjem članova putem 

elektronske pošte (elektronska sjednica) svaki član dužan je da se očituje o dnevnom redu i 

svim tačkama istog uz  uz navođenje „ZA“ ili „SAGLASAN“, „PROTIV“ ili „SUZDRŽAN/A“ 

bez dodatnog obrazlaganja. 

Ukoliko se član ne izjasni na sjednici koja se održava u skladu sa članom 6. stav (4) ovog 

Poslovnika smatra se da je glasao  „ZA“ ili „SAGLASAN“.  

Odluke o pitanjima sa dnevnog reda donose se većinom glasova prisutnih članova Nastavno-

naučnog vijeća. 

 

Član 20. 

Tajno glasanje provodi se glasačkim listićima, koji su iste veličine, boje i oblika, ovjereni 

pečatom, s cjelovitim tekstom prijedloga odluke o kojoj se glasa i riječima „ZA“ i „PROTIV“ 

ili „SUZDRŽAN“. 

Član Nastavno-naučnog vijeća može glasati samo jednim glasačkim listićem i to na sjednici 

Nastavno-naučnog vijeća. 

Član Nastavno-naučnog vijeća glasa tako što zaokruži jednu od riječi ispod teksta odluke o 

kojoj se glasa. 

Za provedbu tajnog glasanja Nastavno-naučno vijeće  imenuje Komisiju od 3 (slovima:tri) 

člana. 

Opravdano odsutan član svoj glas daje na glasačkom listiću u zatvorenoj i zapečaćenoj koverti, 

bez potpisa, a na listi članova Nastavno-naučnog vijeća se označava da je imenovani glasao 

vrijeme glasanja, uz potpis imenovanog/imenovane. 

Koverta sa glasačkim listićem predaje se Komisiji za provedbu tajnog glasanja. 

Glasački listić koji nije pravilno ispunjen, odnosno iz kojeg se ne može utvrditi zašto, odnosno 

za koga član Nastavno-naučnog vijeća glasao, smatra se nevažećim. 

O izvršenom glasovanju sačinjava se zapisnik. 

Rezultati glasovanja se unose u zapisnik sa sjednic Nastavno-naučnog vijeća. 

 

Član 21. 

Nastavno-naučno vijeće donosi sljedeće akte 

a) Odluke 

b) Zaključke 

 

Odlukom se rješavaju pitanja iz zakonske i statutarne nadležnosti Nastavno-naučnog vijeća. 

Zaključkom se  rješavaju: 

a) Proceduralna pitanja, 

b) Pitanja koja je Nastavno-naučno vijeće ovlašteno razmatrati,ali ne i odlučivati o 

njima,već ih prosljeđuje na odlučivanje drugom tijelu, 

c) pitanja o kojima Nastavno-naučno vijeće  izražava svoj neobavezujući stav ili mišljenje, 

a odnose se na područje rada Fakulteta ili njegovih tijela. 



Akte Nastavno-naučnog vijeća potpisuje predsjedavajući sa te sjednice na kojoj je usvojen.  

 

Član 22. 

Nakon provedenih rasprava prema svim tačkama dnevnog reda i donesenih odluka, završen je 

rad sjednice, pa dekan zaključuje sjednicu. 

 

Član 23. 

Usvojene odluke i zaključci sastavni su dio zapisnika sjednice Nastavno-naučnog vijeća. 

IV JAVNOST RADA 

Član 24. 

Sjednice Nastavno-naučnog vijeća su javne. 

Izuzetno, kada to zahtijeva sadržaj dnevnog reda, sjednice Nastavno-naučnog  vijeća mogu biti 

zatvorene za javnost. 

 

V ZAPISNICI SA SJEDNICE 

Član 25. 

O radu sjednice Nastavno-naučnog vijeća se vodi zapisnik. 

Zapisnik sadrži naročito:  

a) redni broj sjednice,  

b) datum i mjesto održavanje sjednice,  

c) vrijeme početka i završetka  sjednice, 

d) imena i prezimena prisutnih i odsutnih članova, te drugih osoba prisutnih sjednici, 

e) utvrđeni dnevni red,  

f) zaključak o verifikaciji zapisnika sa prethodne sjednice,  

g) kratki prikaz izvješća i provedene rasprave po svakoj tački dnevnog reda,  

h) donesene odluke po svakoj tački dnevnog reda. 

Zapisnik sa elektoronske sjednice sadrži ispis poruka elektronske pošte članova  Nastavno-

naučnog vijeća. 

U zapisnik se unose i rezultati glasanja. 

Zapisnik potpisuju predsjedavajući  i sekretar Nastavno-naučnog vijeća. 

Zapisnik se trajno čuva u arhivi Sveučilišta. 

 

Član 26. 

Svaki član  ima pravo na početku sjednice iznijeti primjedbe na zapisnik sa prethodne sjednice. 

O osnovanosti  primjedbe na zapisnik odlučuje se na sjednici bez rasprave. 

Ako se primjedba prihvati, u zapisniku će se izvršiti odgovarajuća izmjena. 

Zapisnik sa sjednice verificira se, odnosno usvaja, na prvoj sljedećoj sjednici Nastavno-

naučnog vijeća kao prva tačka dnevnog reda. 



Zapisnik na koji nisu iznesene primjedbe, kao i zapisnik u kojem su, saglasno sa prihvaćenim 

primjedbama  izvršene izmjene, smatra se usvojenim kada se za njega izjasni većina prisutnih 

članova Nastavno-znanstvenog vijeća. 

 

 

VI ZAVRŠNE ODREDBE 

Član 27. 

Izmjene i dopune Poslovnika o radu Nastavno-naučnog vijeća fakulteta vrše se na način i po 

postupku predviđenim za njegovo donošenje. 

Tumačenje ovo Poslovnika daje Senat. 

 

Član 28. 

Danom usvajanja ovog Poslovnika prestaje da važi Poslovnik o radu Nastavno-znanstvenog 

vijeća fakulteta, broj: 919/12 od 28.12.2012. godine. 

 

Član 29. 

Poslovnik o radu Nastavno-znanstvenog vijeća fakulteta stupa na snagu danom donošenja. 

 

            PREDSJEDNIK SENATA 

           prof. dr. sc. Jamila Jaganjac,s.r. 

 

Broj:129/25 

Datum: 30.01.2025. godine 



 


